
ᒐᕙᒪᒃᑯᑦ ᓇᐃᓈᖅᓯᒪᔪᑦ ᐅᓂᒃᑳᑦ  

ᐊᒡᓃᑰ (Agnico) ᐅᔭᕋᖕᓂᐊᕐᕕᒃᑯᑦ (ᑐᒃᓯᕋᖅᑏᑦ) ᑐᒃᓯᕋᖅᓯᒪᔪᑦ ᐱᕙᓪᓕᐊᓗᑎᒃ ᕿᓇᓗᒐᐅᑉ 
ᐸᒥᐅᖓ ᕿᔪᒃᓴᓂᒃ ᐱᓕᕆᐊᒃᓴᒧᑦ (ᐱᓕᕆᐊᒃᓴᖅ) ᐊᑕᐅᓯᕐᒥᒃ ᓴᐅᔭᐅᓂᐊᖅᑐᒥᒃ ᐊᒻᒪᓗ 
ᐃᓚᒋᔭᖓᓄᑦ ᓴᓇᕝᕕᓂᒃ ᐃᓚᒋᓗᒍ ᑕᒻᒫᕐᕕᒃ ᐊᒻᒪᓗ ᐊᖅᑯᒥᒃ ᐊᐳᖅᑎᓐᓈᑉ ᐅᔭᕋᖕᓂᐊᕐᕕᖓᓂ 
ᑕᐃᑲᓂ ᐅᔭᕋᖕᓂᐊᕐᕕᐅᓂᐊᖅᑐᒥ ᐊᒻᒪᓗ ᐊᑐᙱᑦᑐᓂᒃ ᐃᓕᕝᕕᐅᓗᑎᒃ. 

ᐊᕙᑎᒧᑦ ᐊᒻᒪᓗ ᓯᓚᐅᑉ ᐊᓯᙳᖅᐸᓪᓕᐊᓂᖓ ᑲᓇᑕ (ECCO) ᐃᓚᒋᔭᐅᓚᐅᖅᑐᑦ ᐃᒪᕐᒧᑦ 
ᓚᐃᑖᕐᓂᕐᒧᑦ (WL) ᐱᕙᓪᓕᐊᓂᕐᒧᑦ ᐅᓪᓗᒥᒧᑦ, ᑐᓂᓯᓗᑎᒃ ᑐᑭᓯᐊᔾᔪᑎᓂᒃ ᐱᔭᐅᔪᒪᔪᓂᑦ 
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ (NWB) ᐃᓚᒋᐊᕐᓗᒍ ᐊᔪᕐᓇᖅᑐᓂᒃ ᐅᖃᐅᕐᓂᒃ 
ᑐᓂᔭᐅᓯᒪᔪᓂᒃ. ECCC-ᑯᑦ ᐃᓚᒋᔭᐅᓂᖏᑦ ᐊᑐᖅᑐᑦ ᖃᐅᔨᒪᔨᒻᒪᕆᖕᒥᒃ ᑐᑭᓯᐊᔾᔪᑎᓂᒃ ᐊᒻᒪᓗ 
ᖃᐅᔨᒪᓂᖓᓄᑦ ᓄᓇᕗᒻᒥ ᐱᕙᓪᓕᐊᓂᕐᒧᑦ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ ᒪᓕᓪᓗᒍ ᖃᐅᔨᒪᔨᒻᒪᕇᑦ 
ᐊᕙᑎᒧᑦ ᐊᒻᒪᓗ ᓯᓚᐅᑉ ᐊᓯᙳᖅᐸᓪᓕᐊᓂᖓ ᑲᓇᑕᒃᑯᑦ ᐊᖏᖅᑕᐅᓯᒪᔪᒃᑯᑦ ᓄᓇᕗᒻᒥ 
ᐊᖏᖅᑕᐅᓯᒪᔪᒃᑯᑦ. 

ᑕᒪᓐᓇ ᑐᓂᔭᐅᔪᖅ ᑐᒃᓯᕋᐅᑎ ᓇᓗᓇᐃᖅᓯᒪᔪᑦ ECCC-ᑯᓐᓄᑦ ᐊᔪᕐᓇᖅᑐᒃᑯᑦ ᖃᐅᔨᓴᕐᓂᕐᒧᑦ 
ᐊᒻᒪᓗ ᓇᓗᓇᐃᖅᓯᒪᔪᑦ ᐅᖃᐅᓯᐅᔭᕆᐊᖃᖅᑐᓂᒃ ᑐᒃᓯᕋᖅᑐᒃᑯᓐᓄᑦ, ᐊᒻᒪᓗ ᑐᑭᓯᐊᔾᔪᑎᓂᒃ 
ᐊᒻᒪᓗ ᐱᔪᒪᔭᖏᓐᓄᑦ ᑐᓂᔭᐅᓯᒪᔪᓂᒃ ᑐᒃᓯᕋᖅᑐᓂᒃ ᖃᐅᔨᓴᖅᑎᓪᓗᒋᑦ ᑕᕝᕗᖓ ᑎᑭᓪᓗᒍ. 
ECCC-ᑯᑦ ᐃᓱᒪᒋᕙᐅᔪᑦ ᐅᖃᐅᓯᐅᔪᓂᒃ ᑐᓂᔭᐅᓯᒪᔪᓂᒃ ᐊᕙᑎᒧᑦ ᐱᕙᓪᓕᐊᔪᓂᒃ ᐅᖃᐅᓰᑦ (EIS) 
ᐊᒻᒪᓗ ᐃᒪᓕᕆᓂᕐᒧᑦ ᓚᐃᓴᒧᑦ ᑐᒃᓯᕋᐅᑏᑦ, ᐃᓱᒪᒋᓗᒍ, ᐃᑲᔪᖅᑕᐅᔪᑦ ᖃᐅᔨᓴᖅᑎᓄᑦ. ᑭᓯᐊᓂ, 
ECCC-ᑯᑦ ᑎᑎᕋᖅᓯᒪᔭᖏᑦ ᐊᒥᓱᑲᓪᓚᐃᑦ ᓇᓗᓇᐃᖅᓯᒪᙱᓐᓂᖏᑦ ᐊᒻᒪᓗ ᐃᓕᔭᐅᓂᐊᖅᑐᓂᒃ 
EIS ᑐᒃᓯᕋᐅᑎᖏᓐᓂ. ECCC-ᑯᑦ ᐅᖃᐅᓯᖏᑦ ᐊᒻᒪᓗ ᐊᑐᖅᑕᐅᖁᔭᐅᙳᐊᕋᔭᖅᑐᑦ ᐃᓚᒋᓗᒍ 
ECCC-ᑯᓐᓄᑦ ᒪᓕᒃᑕᐅᔭᕆᐊᓕᖏᑦ ᑎᑎᕋᖅᓯᒪᔪᓂ ᑲᓇᑕᒥ ᐊᕙᑎᒧᑦ ᐸᓯᒻᒥᔾᔪᑎᓂ ᒪᓕᒐᖏᓐᓂ, 
ᐊᒻᒪᓗ ᓱᕋᒃᑕᐃᓕᒪᓂᕐᒧᑦ ᑐᕌᖅᑕᐅᓯᒪᔪᓄᑦ ᐃᖃᓗᓕᕆᓂᕐᒧᑦ ᒪᓕᒐᖓ, ᐊᒻᒪᓗ ᐃᓱᒪᒋᖁᔭᐅᓯᒪᔪᑦ 
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ.  
 
ECCC-ᑯᑦ ᓇᓗᓇᐃᖅᓯᒪᔪᑦ ᐃᓱᒫᓘᑎᓂᒃ ᐱᔾᔪᑎᒋᓗᒍ ᐃᒪᖅ ᐊᒻᒪᓗ ᓴᐅᔭᐅᓂᐊᖅᑐᓂᒃ 
ᖃᓄᐃᑦᑑᓂᖏᓐᓂᒃ ᐱᖃᙱᓗᐊᕐᓂᖓ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᕈᖅᓯᐊᓄᑦ 
ᓄᓇᒧᐊᖅᑎᑦᑎᓂᕐᒧᑦ ᐊᒻᒪᓗ ᓯᓚᐅᑉ/ᓯᐅᕋᓄᑦ ᖃᐅᔨᓴᕐᓂᕐᒧᑦ ᓇᔪᕐᕕᓂᒃ. ECCC-ᑯᑦ ᐃᓱᒫᓘᑎᖏᑦ 
ᐃᒪᕐᒧᑦ ᐊᒻᒪᓗ ᓴᐅᔭᐅᓂᐊᖅᑐᒧᑦ ᖃᓄᐃᑦᑑᓂᖏᑦ ᐱᖃᙱᓐᓂᖓ ᖃᐅᔨᓴᖅᑎᓄᑦ 
ᑎᑎᕋᖅᓯᒪᔪᓂᒃ, ᐊᑐᕐᓗᒍ ᑕᒪᒃᑭᒃ ᐊᑐᖅᑕᐅᓂᐊᖅᑐᑦ ᐃᓚᒃᓴᓄᑦ ᐊᒻᒪᓗ ᓴᕕᒃᓴᓄᑦ, ᐊᒻᒪᓗ 
ᒥᑭᓂᖅᐹᒃᓴᒃᑯᑦ ᐊᑐᖅᑕᐅᓂᖅ ᐃᓚᒃᓴᓂᒃ ᐱᔭᐅᖃᑦᑕᕐᓂᐊᖅᑐᓂᒃ ᓇᔪᕐᕕᒻᒥ ᓴᐳᒻᒥᒋᔭᐅᓗᑎᒃ 
ᐊᕙᑎ. ᐊᓯᖏᑦ ᐃᓱᒫᓘᑕᐅᔪᑦ ᐃᒪᕐᒧᑦ ᐃᓚᒋᔭᖃᖅᑐᑦ ᐊᑐᖅᑕᐅᓂᐊᖅᑐᓂᒃ ᐃᓚᒋᓗᒍ 
ᖃᐅᓴᖅᑎᒥᒃ ᐃᓕᕝᕕᐅᖃᑦᑕᕐᓂᐊᖅᑐᒧᑦ ᐊᒻᒪᓗ ᕿᓇᓗᒐᐅᑉ ᐸᒥᐅᖓ ᑕᓯᖓᓂ, ᐃᒪᕐᒥᒃ 
ᐊᑐᖅᑕᐅᖃᑦᑕᕐᓂᐊᕐᓂᖓ ᓯᐅᕋᖃᖅᑕᐃᓕᒪᓂᕐᒧᑦ, ᐊᒻᒪᓗ ᐅᖓᓯᓐᓂᖓ ᐊᑐᖅᑕᐅᓂᐊᖅᑐᓂᒃ 
ᑕᓯᕐᓂᒃ ᐊᖅᑯᑎᒧᑦ. ECCC-ᑯᑦ ᐅᖃᐅᓯᖃᓚᐅᖅᑐᑦ ᐃᓱᒫᓘᑎᓂᒃ ᐱᕙᓪᓕᐊᔪᓂᒃ ᓯᓚᐅᑉ 
ᐊᓯᙳᖅᐸᓪᓕᐊᓂᖓᓄᑦ ᐱᓕᕆᐊᒃᓴᒧᑦ ᐊᒻᒪᓗ ᐆᑕᕐᓇᖅᑐᓂᒃ ᐅᔭᕋᖕᓂᒃ ᑯᕕᕝᕕᓂᒃ, ᐊᒻᒪᓗ 
ᑐᒃᓯᕋᖅᑐᑦ ᑲᔪᓯᓂᕐᒧᑦ ᐸᕐᓇᐅᑎᓂᒃ ᐅᖃᐅᓯᐅᔪᓂᒃ ᑖᒃᑯᓂᖓ ᐃᓱᒫᓘᑎᓄᑦ. 

